
哭兒

作者：袁杼　清

本作品收錄於《樓居小草》

版本信息

兒名執玉，九歲能詩，十二歲入學，十五歲秋試畢病，病危，目且瞑矣！忽強視問唐詩：

「舉頭望明月，下句若何？」余曰：「低頭思故鄉。」曰：「是也。」一笑而逝。

其一

容易芝蘭膝下生，一朝緣盡夜三更。

阿娘知汝離騷熟，苦誦招魂坐到明。

其二

頃刻書堂變影堂，舉頭明月望如霜。

傷心擬拍靈牀問，兒往何鄉是故鄉。

此清朝作品在全世界都属于公有领域，因为作者逝世已经超过100年，且作品于1931年1

月1日之前出版。

